ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 11-Ի N 1231-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ 
ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ, ՇԱՀԱԳՐԳԻՌ ՆԱԽԱՐԱՐՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ կառավարության աշխատակազմի իրավաբանական վարչություն
	
	Որոշման նախագիծը լրամշակվել է, հաշվի առնելով ՀՀ կառավարության աշխատակազմի իրավաբանական վարչության եզրակացությունը

	ՀՀ արդարադատության նախարարություն
03.08.2016թ.
	Նախագծի վերնագիրն անհրաժեշտ է լրացնել «եւ Հայաստանի Հանրապետության կառավարության 2003 թվականի N 1231-Ն որոշումն ուժը կորցրած ճանաչելու մասին» բառերով, ելնելով «Իրավական ակտերի մաին» ՀՀ օրենքի 40-րդ հոդվածի 4-րդ մասի պահանջներից, որոնց համաձայն իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի  վերնագրում բերվում է միայն  փոփոխվող կամ գործողությունը դադարեցվող իրավական ակտի կրճատ անվանումը
	Որոշման նախագիծը շարադրվել է նոր բովանդակությամբ

	
	Նախագծի 16-րդ կետի 3-րդ ենթակետի համաձայն կարգավորող մարմինը ՀՀ կառավարությանն առընթեր ազգային անվտանգության ծառայության եւ ՀՀ կառավարությանն առընթեր ոստիկանության հետ համատեղ սահմանում է միջուկային նյութերի եւ միջուկային տեղակայանքների ֆիզիկական պաշտպանության պլանի բովանդակությանը ներկայացվող պահանջները, իսկ նույն կետի 6-րդ ենթակետի համաձայն սահմանում է նաեւ ֆիզիկական պաշտպանության պլանի բովանդակությանը ներկայացվող պահանջները:
Մինչդեռ ՀՀ Սահմանադրության 6-րդ հոդվածի 2-րդ մասի համաձայն Սահմանադրության եւ օրենքների հիման վրա եւ դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այս առումով նշված պահանջներն անհրաժեշտ է նախատեսել տվյալ նախագծով:
	Առաջարկությունն ընդունվել է. 
16-րդ կետի 6-րդ ենթակետը նախագծից հանվել է.
Կարգավորող մարմնի՝ ենթաօրենսդրական ակտեր ընդունելու իրավասությունը սահմանված է «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 17-րդ հոդվածի 1-ին մասի «բ» ենթակետով, Ազգային անվտանգության ծառայությանը՝ «Ազգային անվտանգության մարմինների մասին» ՀՀ օրենքի 5-րդ հոդվածով, ոստիկանությանը՝ «Իրավական ակտերի» ՀՀ օրենքի 4-րդ հոդվածի  2-րդ մասով:
Միջուկային նյութերի եւ միջուկային տեղակայանքների ֆիզիկական պաշտպա-նության պլանին ներկայացվող պահանջները սահմանող ենթաօրենսդրական ակտը իր բնույթով գաղտնիք պարունակող փաստաթուղթ է, սույն կանոնների կարգավորման առարկայի մեջ չի մտնում  եւ կտրվի առանձին նորմատիվ  իրավական ակտով:

	
	Նախագծի 16-րդ կետի 4-րդ եւ 5-րդ ենթակետերի համաձայն կարգավորող մարմինը համաձայնություն է տալիս լիցենզավորված անձի կողմից ներկայացված միջուկային նյութերի եւ միջուկային տեղակայանքների ֆիզիկական պաշտպանության համակարգերի տեխնիկական միջոցների նկատմամբ պահանջներին, ինչպես նաեւ լիցենզավորված անձի կողմից ներկայացված ֆիզիկական պաշտպանության համակարգերի կառուցման, արդիականացման եւ վերակառուցման նախագծերին:

Գտնում ենք, որ վերոնշյալ դրույթներից պարզ չէ, թե ինչպիսին պետք է լինի այդ դրույթներում նշված համաձայնեցման ընթացակարգը, մասնավորապես համաձայնեցման ժամկետները, մերժման հիմքերը եւ այլն:

Նույն նկատառումը վերաբերում է նաեւ նախագծի 22-րդ կետի 6-րդ ենթակետին: 
	Համաձայնեցման ընթացակարգը կարգավոր-վում է  կարգավորող մարմնի կողմից իր լիազորությունների շրջանակներում  ընդունված անհատական իրավական ակտերով, որոնք չեն պարունակում իրավական նորմեր եւ սահմանում են վարքագծի կանոններ միայն դրանում ուղղակիորեն անհատապես նախատեսված իրավաբանական անձանց համար (կոնկրետ դեպքում շահագործող կազմակերպության համար) եւ չեն կարող լինել նորմաատիվ իրավական ակտի կարգավորման առարկա:


	
	Նախագծի 70-րդ կետի համաձայն միջուկային նյութի յուրաքանչյուր փոխադրման տրանսպորտային միջոցի երթուղիով ուղեկցումը եւ միջուկային նյութերի անարգել փոխադրման պայմաններն ապահովվում են ՀՀ Ոստիկանության Ճանապարհային Ոստիկանության ստորաբա-ժանման կողմից: Նախագծի տվյալ կետից անհրաժեշտ է հանել «Ճանապարհային Ոստիկանության ստորաբաժանման» բառերը, քանի որ ՀՀ կառավարության որոշման դրույթները պետք է վերաբերեն ՀՀ Ոստիկանությանը, այլ ոչ թե Ոստիկանության կոնկրետ ստորաբաժանմանը: 
	Առաջարկությունն ընդունվել է. 
Նախագծի 70-րդ հոդվածից հանվել են «Ճանապարհային Ոստիկանության ստորաբաժանման» բառերը

	ՀՀ արտաքին գործերի նախարարություն
	
	Համաձայնեցման է ներկայացվել 10.06.2016թ.
N 07-Մ-52 գրությամբ, պատասխան չի ստացվել 

	ՀՀ արտակարգ իրավիճակների նախարարություն
23.06.2016թ.
	Առաջարկվում է Նախագծի հավելվածի 1-ի 5-րդ կետում ավելացնել «միջուկային նյութ» եւ «միջուկային տեղակայանք» հասկացությունների սահմանումները:
	Վերոհիշյալ հասկացությունները տրված են «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 3-րդ հոդվածում

	ՀՀ էներգետիկայի եւ բնական պաշարների նախարարություն
16.06.2016թ.
	Առաջարկվում է որոշման նախագծի 19-րդ կետի 2) ենթակետը շարադրել հետեւյալ նոր բովանդակությամբ՝

«Կազմակերպում է ՀՀ գերատեսչությունների եւ այլ կազմակերպությունների, ՀՀ եւ արտասահմանյան զանգվածային լրատվամիջոցների, օտարերկրյա պատվիրակությունների ներկայացուցիչների՝ միջուկային տեղակայանքներ եւ ռադիոակտիվ թափոնների պահեստարանների մուտքի թույլտվության ստացման աշխատանքները»:
	Առաջարկությունն ընդունվել է.

կատարվել է համապատասխան փոփոխություն

	ՀՀ ԿԱ ազգային անվտանգության ծառայություն
21.06.2016թ.
	Առարկություններ և առաջարկություններ չեն ունեցել
	

	ՀՀ ԿԱ ոստիկանություն
21.06.2016թ.
	Առարկություններ և առաջարկություններ չեն ունեցել
	

	ՀՀ ԿԱ  պետական եկամուտների կոմիտե
07.07.2016թ.
	21-րդ կետի 1-ին ենթակետը շարադրել հետեւյալ խմբագրությամբ.

«1) իրականացնում է մաքսային հսկողություն Հայաստանի Հանրապետության սահմանով միջուկային նյութերի տեղափոխումը թույլատրված լինելու նկատմամբ»:

 
	Առաջարկությունն ընդունվել է. 
կատարվել է համապատասխան փոփոխություն

	
	2-րդ ենթակետում «առաջնայնությունը» բառը փոխարինել «առաջնահերթություն» բառով:


	Առաջարկությունն ընդունվել է. 
կատարվել է համապատասխան փոփոխություն

	
	3-րդ ենթակետում «ժամանակավոր պահման դեպքում» բառերը փոխարինել «մաքսային մարմինների ժամանակավոր պահպանման տարածքներում» բառերով, հաշվի առնելով այն հանգամանքը, որ ժամանակավոր պահպանման վայրեր կարող են հանդիսանալ ինչպես մաքսային մարմինների ժամանակավոր պահպանման պահեստների տարածքները, այնպես էլ հայտարարատուի ընտրությամբ ժամանակավոր պահպանման այլ վայրեր:
	Առաջարկությունն ընդունվել է. 
կատարվել է համապատասխան փոփոխություն

	ՀՀ Նախագահի աշխատակազմ

24.08.2016թ.
	Որոշման նախագծի 11-րդ կետով սահմանվում է, որ նախագծային սպառնալիքի որոշման վերաբերյալ տեղեկատվությունը պետք է պաշտպանված լինի պետական եւ ծառայողական գաղտնիքի մասին ՀՀ օրենսդրությանը համապատասխան: Նշված կարգավորումը պարզաբանման եւ հստակեցման կարիք ունի, քանի որ անհասկանալի է նախագծային սպառնալիքի վերաբերյալ տեղեկատվության շրջանակը եւ արդյոք այդ տեղեկատվությունը կարող է դասվել «Պետական եւ ծառայողական գաղտնիքի մասին» ՀՀ օրենքի 9-րդ հոդվածով նախատեսված պետական եւ ծառայողական գաղտնիքի շարքին:
	Նախագծային սպառնալիքի որոշման վերաբերյալ տեղեկատվությունը համապատասխանում է «Պետական եւ ծառայողական գաղտնիքի մասին» ՀՀ օրենքի 9-րդ հոդվածի 1-ին մասի «գ» կետով նախատեսված տեղեկատվության բնույթին՝ «գ/ հատուկ կարեւորության եւ ռեժիմային օբյեկտների տեղաբաշխման, նշանակության, պաշտպանվածության ու պատրաստա-կանության աստիճանի, դրանց նախագծման եւ շինարարության, ինչպես նաեւ այդ օբյեկտների համար տարածքներ հատկացնելու մասին», ինչպես նաեւ «Միջուկային նյութի ֆիզիկական պաշտպանության մասին» կոնվենցիայի փոփոխության (վավերացրած՝  2013թ. մարտի 18, ԱԺՈ-058-Ն)  Լ հիմնարար սկզբունքին եւ 6-րդ հոդվածին

	
	Նախագծի 15-րդ կետով ՀՀ ԿԱ Ազգային անվտանգության ծառայությանը վերապահված են գործառույթներ, որոնք չեն բխում «Ազգային անվտանգության մարմինների մասին» ՀՀ օրենքով սահմանված լիազորություններից, մասնավո-րապես՝ միջուկային նյութերի եւ միջուկային տեղակայանքների ֆիզիկական պաշտպանության նախագծային սպառնալիքի որոշման միջգերատեսչական հանձնաժողովի համակարգումը, միջուկային նյութերի եւ միջուկային տեղակայանքների ֆիզիկական պաշտպանության համակարգի ստուգումներին մասնակցությունը:
2005 թվականի Սահմանադրության 6-րդ հոդվածի 1-ին մասի համաձայն, պետական եւ տեղական ինքնակառավարման մարմիններն ու պաշտոնատար անձինք իրավասու են կատարելու այնպիսի գործողություններ, որոնց համար լիազորված են Սահմանադրությամբ կամ օրենքներով, ուստի, ՀՀ ԿԱ Ազգային անվտանգության ծառայության գործառույթներն անհրաժեշտ է համապատասխանեցնել«Ազգային անվտանգության մարմինների մասին» ՀՀ օրենքի պահանջներին: ՀՀ Սահմանադրության վերոգրյալ հոդվածի պահանջներն անհրաժեշտ է համապատասխանեցնել նաեւ ՀՀ պետական մարմինների գործառույթներին վերաբերող նախագծի մնացած դրույթները:
	ՀՀ պետական մարմինների վերոհիշյալ իրավասությունները սահմանված են «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 8-րդ հոդվածի «զ» կետում, համաձայն որի ատոմային էներգիայի օգտագործման բնագավառում պետական կառավարման հանրապետական մարմինները մշակում եւ իրականացնում են ատոմային էներգիայի օգտագործման օբյեկտների ֆիզիկական պաշտպանության ապահովմանն ուղղված միջոցառումները, իսկ ստուգումներ անցկացնելու իրավասությունը՝ «Հայաստանի Հանրապետությունում ստուգումների կազմակերպման եւ անցկացման մասին» ՀՀ օրենքի 2-րդ հոդվածով


	
	Նախագծի 6-րդ եւ 7-րդ բաժիններով սահմանված են միջուկային նյութերի եւ միջուկային տեղակայանքների, ինչպես նաեւ փոխադրման ժամանակ միջուկային նյութերի ֆիզիկական պաշտպանության ապահովման պահանջները (պարտականությունները): Թեեւ 1999 թվականին ընդունված «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքով սահմանված են ՀՀ կառավարության լիազորությունները՝ կազմակերպել ատոմային էներգիայի օգտագործման օբյեկտների ֆիզիկական պաշտպանությունը, հաստատել կարգավորող մարմնի ներկայացրած՝ անվտանգության նորմերը եւ կանոնները՝ գտնում ենք, որ վերոգրյալ բնագավառում պահանջներ սահմանելիս անհրաժեշտ է պահպանել 2015 թվականի փոփոխություններով ՀՀ Սահմանադրության 39-րդ հոդվածի պահանջները, համաձայն որոնց՝ ոչ ոք չի կարող կրել պարտականություններ, որոնք սահմանված չեն օրենքով:

Կարեւորելով միջուկային նյութերի պաշտպանության բնագավառում համապատաս-խան կարգավորումների անհրաժեշտությունը՝ գտնում ենք, որ նախագիծը եւ տվյալ բնագավառին վերաբերող այլ իրավական կարգավորումներն անհրաժեշտ է համապատասխանեցնել ՀՀ Սահմանադրության պահանջներին: Այդ նպատակով առաջարկում ենք մշակել լրացումներ եւ փոփոխություններ վերաբերելի օրենքներում՝ ենթաօրենսդրական նորմատիվ ակտերում տեղայնացնելով միայն ՀՀ Սահմանադրության պահանջներին չհակասող կանոնները:
	Նախագծի  6-րդ եւ 7-րդ բաժիններով սահմանվող միջուկային նյութերի եւ միջուկային տեղակայանքների, ինչպես նաեւ փոխադրման ժամանակ միջուկային նյութերի ֆիզիկական պաշտպանության ապահովման պահանջները սահմանված են «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 20-րդ հոդվածի 1-ին մասի «ե» կետում եւ 26-րդ հոդվածի 1-ին մասում, «Միջուկային նյութի ֆիզիկական պաշտպանության մասին» կոնվենցիայի 3-րդ հոդվածում:

	ՀՀ պաշտպանության նախարարություն

08.07.2016թ.
	Դիտողություններ և առաջարկություններ չեն ունեցել

